
SİYASƏT

'iplomatiya problemi 
hədəfə alır

ABŞ paytaxtında keçirilən görüş bir həqiqəti də 
ortaya qoydu: Azərbaycanın uğurlarının və dip-
lomatik qələbələrinin açarı ondan ibarətdir ki, 
ölkə xarici siyasət məqsədlərinə çatmaq üçün 
diplomatiyadan sadəcə bir vasitə kimi deyil, ef-
fektiv mexanizm və strategiya kimi istifadə edir. 
glkə öz maraqlarının müdafiəsini regional təh-
lükəsizliyin möhkəmləndirilməsi ilə məharətlə 
birləşdirir, həmçinin Cənubi Qafqazda güc ba-
lansında fəaliyyət göstərən qlobal oyunçuların 
maraqlarını müdafiə edir. Belə hərtərəÀi və ba-
lanslaşdırılmış diplomatiya Azərbaycana öz təsi-
rini inamla möhkəmləndirməyə və regionda əsas 
rol oynamağa imkan verir. Vaşinqton görüşlərin-
də bunun canlı şahidi olduq.

Son illər Azərbaycan özünəməxsus diplomatik 
qələbələr silsiləsi, fikrimizcə, hələ 2020-ci ildən əvvəl 
başlayıb. Amma məhz bu dövrdən sonra dünya dip-
lomatiyamızın həm uğurlarını, həm də mükəmməlli-
yini tanıdı. Bu, ondan ibarətdir ki, Azərbaycan xarici 
siyasətdə nəinki məqsədlərinə çatmaq və öz maraq-
larını qorumaq üçün alət və strategiyalardan istifadə 
edir, onları səfərbər edir, həm də bu prosesə regionda 
təhlükəsizliyin möhkəmləndirilməsini, eləcə də Cənu-
bi Qafqazda mövcud qlobal oyunçuların maraqlarını 
nəzərə alır.

Prezident İlham Əliyevin Vaşinqtona səfəri, onun 
gündəliyi və əldə olunan uğurlar Azərbaycanın mükəm-
məl diplomatik bacarığının növbəti nümayişi oldu.

Şuşada keçirilən Qlobal Media Forum zamanı döv-
lətimizin başçısı mühüm siyasi gediş edərək çıxışında 
Donald Trampın ABŞ-ın müasir tarixində müharibələrə 
başlamayan, əksinə, müharibələri dayandırmağa çalı-
şan yeganə prezident olduğunu vurğuladı. İlham Əliye-
vin bu jesti xoşməramlılıq siqnalına çevrildi və Ameri-
ka liderinin qarşılıqlı addım atmasına, iki ölkə arasında 
etimad mühitinin möhkəmlənməsinə səbəb oldu. Bu 
kontekstdə bu səfər xüsusi əhəmiyyət kəsb edir. Əmin-
liklə demək olar ki, Vaşinqton görüşünü 30 ilə yaxın da-
vam edən münaqişəyə son qoyacaq əsas mərhələ hesab 
etmək olar. Görüşün gündəliyi ilə bağlı qeyd edək ki, 
sülh müqaviləsinin imzalanması prosesini başa çatdır-
masa da, Vaşinqton Memarondumu gələcək danışıqlar 
üçün konkret çərçivə müəyyən etdi.

Məhz bu səfər regionda təhlükəsizlik maraqlarını 
və ikitərəfli əlaqələrin inkişafını nəzərə alaraq ABŞ və 
Azərbaycan arasında strateji münasibətləri gücləndirir. 
Bu, şübhəsiz ki, ikitərəfli münasibətlərdə son onilliklə-
rin ən mühüm görüşü və səfərlərindən biridir.

Hazırda dünyada geosiyasi vəziyyət köklü şəkildə 
dəyişir, yeni dünya düzəni formalaşır. Bu transformasi-
yaların tərkib hissəsi kimi strateji tərəfdaşlıq anlayışları 
da dəyişir, münasibətlərin klassik sistemi müasir real-
lıqlara cavab vermir. Buna görə də, mövcud münasi-
bətlərin yenilənməsinə, müasir dünyanın çağırışlarına 
effektiv şəkildə cavab verə biləcək yeni, daha çevik 
tərəfdaşlıq sisteminin yaradılmasına təcili ehtiyac var.

Hazırda strateji tərəfdaşlıq meyarları ayrı-ayrı 
ölkələrin siyasi ehtiyacları və daxili siyasi konyuktura-
ları əsasında formalaşır. Bu gün yeni strateji tərəfdaşlıq 
sisteminin əsaslarını Azərbaycan və ABŞ-ın siyasi ma-
raqları və ehtiyacları müəyyən edir. Bu sistem, şübhəsiz 
ki, iki dövlət arasında münasibətləri yeni, daha yüksək 
əməkdaşlıq səviyyəsinə çıxaracaqdır. Onu da qeyd edək 
ki, bu gün qlobal inkişafın əsas siyasi məsələlərində 
ABŞ və Azərbaycan bir çox cəhətdən oxşar mövqelər-
dən çıxış edirlər. Bir sıra münaqişələrdə və müxtəlif 
regionlarda bizim baxışlarımız üst-üstə düşür və bu, 
əlbəttə ki, ölkələrimiz arasında strateji tərəfdaşlıq üçün 
yeni meyarların hazırlanmasına təkan verir. 

Vurğulamaq istədiyimiz digər vacib cəhət Vaşinq-
ton səfərinin iqtisadi komponentidir. Strateji tərəfdaşlı-
ğın iqtisadi ölçüsü də böyük əhəmiyyət kəsb edir.

İki gün əvvəl Prezident İlham Əliyevin ABŞ-a səfə-
ri zamanı ABŞ Prezidentinin xüsusi nümayəndəsi Stiv 
Vitkoffun iştirakı ilə SOCAR ilə “ExxonMobil” arasın-
da imzalanmış “Əməkdaşlıq Memorandumu” ölkələr 
arasında iqtisadi əməkdaşlığın daha da dərinləşəcəyinə 
və inteqrasiya olunacağına dəlalət edir. 

Zəngəzur dəhlizi ilə bağlı əldə edilən irəliləyiş regi-
on ölkələrinin gələcəyinə qoyulan mühüm sərmayədir. 
Dəhliz, həmçinin Azərbaycanla Ermənistan arasında 
sülhü daha dayanıqlı etməyə xidmət edəcək. Aydın 
məsələdir ki, sülhün daha sabit olması yalnız hüquqi 
maneələr aradan qaldırıldıqdan sonra mümkündür.

Bu gün Ermənistan konstitusiyasında Azərbaycana 
və Türkiyəyə qarşı hüquqi iddialar mövcuddur və onla-
rın aradan qaldırılması üçün Ermənistan ciddi addımlar 
atmalıdır. 

Vaşinqtondakı tarixi görüşün nəticələri regionun 
gələcək siyasi və iqtisadi mənzərəsini formalaşdıracaq. 
Strateji tərəfdaşlıq, sülh prosesinin irəliləməsi və yeni 
kommunikasiya xətlərinin açılması bölgədə dayanıqlı 
sabitliyin və inkişafın bünövrəsini möhkəmləndirəcək.

Azərbaycanın və Ermənistanın XİN başçıları 
ATƏT-in Minsk qrupunun ləğvi ilə bağlı qurumun fəa-
liyyətdə olan sədrinə birgə müraciət imzalayıblar. Bu 
isə “de-fakto” fəaliyyətsiz qalmış Minsk qrupunun 
“de-yure” ləğvi prosesinin başlanğıcı deməkdir.

Yeganə HAC,YEVA,
politoloq

Vaşinqton Zəngəzur dəhlizinə “yaşıl işıq” yandırır

Avqustun �-də ABŞ Prezidenti 'onald Trampın Azərbaycan və 
Ermənistan liderlərini Ağ Evdə qəbul etməsi Cənubi Qafqaz regi-
onu üçün tarixi bir hadisə oldu. Bu görüş İkinci Qarabağ müha-
ribəsindən sonra yaranmış yeni geosiyasi reallıqların beynəlxalq 
səviyyədə tanınması və sülh prosesinin ən yüksək səviyyədə dəstək-
lənməsi baxımından böyük əhəmiyyətə malikdir. Xüsusən də, görüş 
çərçivəsində “Beynəlxalq sülh və rifah naminə Tramp marşrutu” və 
ya “Tramp yolu” kimi tanınan sazişin imzalanması, regionun gələ-
cəyi üçün yeni bir dövrün başlanğıcı hesab olunur. “Tramp yolu” 
adlanmasına baxmayaraq, hamı başa düşür ki, söhbət məhz Zəngə-
zur dəhlizindən gedir. 

“Tramp yolu” – Zəngəzur dəhlizi-
nin diplomatik adıdır. Sazişin “Tramp 
yolu” adlandırılması simvolik olsa da, 
mahiyyət etibarilə Zəngəzur dəhlizinin 
beynəlxalq səviyyədə tanınması və təs-
diqlənməsidir. Bu dəhliz Azərbaycanın 
qərb rayonları ilə Naxçıvan arasında 
birbaşa əlaqəni təmin edir, regionda 
maneəsiz gediş-gəliş prinsipini hüquqi 
çərçivəyə salır. Açıq kommunikasiya 
xətləri region ölkələri arasında iqtisadi 
əməkdaşlığı təşviq edəcək. Bu, təkcə 
Azərbaycan və Ermənistan üçün deyil, 
həm də Rusiya, Türkiyə, İran və Gür-
cüstan kimi qonşu ölkələr üçün yeni 
imkanlar yaratmaqla yanaşı, Cənubi 
Qafqazı Avrasiya nəqliyyat arteriyasına 
çevirəcək. 

“Tramp yolu” sazişinin regional 
enerji layihələrinə təsiri həm strateji, 
həm də praktik baxımdan əhəmiyyət-

lidir. Bu saziş Cənubi Qafqazın enerji 
xəritəsini yenidən formalaşdırmaq-
la yanaşı, Azərbaycanın Avropaya və 
dünyaya enerji tranzit rolunu daha da 
gücləndirir. Zəngəzur dəhlizi vasitəsilə 
enerji resurslarının daha sürətli və təh-
lükəsiz şəkildə Avropaya çatdırılması 
mümkün olacaq. 

Bu saziş nəticəsində Azərbaycan iq-
tisadi və logistik üstünlüklər əldə edir. 
O cümlədən Bakının siyasi mövqeyi 
daha da güclənmiş olur. Eyni zamanda, 
Azərbaycanın regional liderlik faktı-
nı beynəlxalq səviyyədə təsdiqləyir. 
“Tramp yolu” sazişi, həmçinin enerji 
sahəsində Azərbaycanın strateji mövqe-
yini gücləndirir, Avropanın enerji təh-
lükəsizliyinə töhfəsini yeni səviyyəyə 
yüksəldir və regional enerji layihələ-
rinin inkişafına yeni impuls yaradır. 
Bu, yalnız nəqliyyat deyil, həm də 

enerji diplomatiyasının yeni mərhələ-
si deməkdir. Bundan başqa, “Tramp 
yolu” Azərbaycanın qərb rayonları ilə 
Naxçıvanı birləşdirir. Eyni zamanda, 
bu dəhliz Türkiyə və Yaxın Şərqə ener-
ji daşımalarında yeni logistik imkanlar 
yaradır. SOCAR artıq Suriyanın enerji 
infrastrukturunun bərpasında iştirak 
edir və gələcəkdə bu marşrut Misirə qə-
dər uzana bilər. 

2020-ci il müharibəsindən sonra 
Azərbaycan regional nizamda aparıcı 
mövqeyə malikdir. Ərazi bütövlüyünün 
bərpası, sərhəd təhlükəsizliyinin təmin 
olunması və yeni nəqliyyat-kommuni-
kasiya xətləri ölkəmizin həm iqtisadi, 
həm də siyasi çəkisini artırır. Zəngəzur 
dəhlizi bu strategiyanın məntiqi dava-
mıdır və bu yolun işə düşməsi Azərbay-
canın regiondakı əsas tranzit mərkəzinə 
çevrilməsi prosesini sürətləndirir. 

Vaşinqton sazişi Ermənistan üçün 
də yeni çağırış və fürsətdir. Çünki bu 
proses İrəvana yeni iqtisadi inteqrasiya 
imkanları yaradır. Habelə daxili siyasi 
konsensus və regional əməkdaşlıq üçün 
ciddi dəstəkdir. Bununla Ermənistan 
sülhə yönəlmiş real addımlar atmaqla 
blokadadan çıxış və inkişafa keçid im-
kanı qazanır. Zəngəzur dəhlizi Ermə-
nistanın regional ticarətə qoşulmasına 
imkan verəcək.

Ümumiyyətlə, “Tramp yolu” sazişi 
beynəlxalq hüquq baxımından bir neçə 
mühüm elementi özündə birləşdirir. Sa-
ziş Zəngəzur dəhlizi boyunca maneəsiz 
keçid hüququnu təsdiqləyir. Bu, Azər-
baycanın uzun müddətdir tələb etdiyi 
prinsipin beynəlxalq hüquqi çərçivəyə 
salınması deməkdir. Bundan başqa, 
Ermənistan və Azərbaycan arasında 
tranzit və təhlükəsizliklə bağlı konkret 
öhdəliklər müəyyən edilir. Bu öhdəlik-
lər pozularsa, beynəlxalq arbitraj mexa-
nizmləri işə düşə bilər. 

İkinci mühüm məsələ kimi ABŞ-ın 
zəmanətini qeyd etmək lazımdır. Sazişə 
ABŞ-ın imza atması, onun yalnız regi-
onal deyil, qlobal hüquqi çərçivədə də 
tanınmasına zəmin yaradır. Bu, həm də 
sazişin icrasına beynəlxalq təminat ve-
rir. Buna görə də “Tramp yolu” sazişi, 

sadəcə, bir nəqliyyat layihəsi deyil – 
bu, hüquqi legitimlik, iqtisadi transfor-
masiya və geosiyasi balans baxımından 
Cənubi Qafqazın gələcəyini formalaş-
dıran bir sənəddir. Azərbaycan üçün bu, 
strateji vizionun reallaşması, Ermənis-
tan üçün isə tarixi seçim anıdır. 

Azərbaycan Prezidenti İlham  
Əliyev İkinci Qarabağ müharibəsindəki 
hərbi qələbədən sonra sülh prosesində 
də qətiyyətli və ardıcıl mövqe nüma-
yiş etdirdi. O, dəfələrlə hər iki ölkənin 
bir-birinin suverenliyini və ərazi bütöv-
lüyünü tanıdığı bir sülh sazişinin imza-
lanmasının vacibliyini vurğuladı. Buna 
görə də Ağ Evdə təşkil olunan görüş 
Azərbaycan liderinin çox böyük diplo-
matik uğuru kimi qiymətləndirilir. Ona 
görə ki, bu görüşün nəticələri Azərbay-
canın təkcə hərbi gücə malik ölkə kimi 
deyil, həm də regional lider və etibarlı 
beynəlxalq tərəfdaş kimi nüfuzunu bir 
daha nümayiş etdirdi. Həmçinin Azər-
baycanın qlobal enerji və nəqliyyat la-
yihələrindəki rolunu, geosiyasi əhəmiy-
yətini daha da artırdı.

Əlbəttə, ABŞ Prezidenti Donald 
Trampın iştirakı ilə Ağ Evdə baş tutan 
bu görüş Cənubi Qafqaz üçün yeni bir 
eranın başlanğıcıdır. Bu, sadəcə, iki 
ölkə arasında sülh sazişinin imzalan-
ması deyil, həm də regionun qarşıdur-
madan əməkdaşlığa doğru dönüşünü 
simvolizə edir. Azərbaycanın liderliyi 
və beynəlxalq dəstək sayəsində bölgə-
ni uzun illər ərzində bürüyən münaqişə 
kölgəsi aradan qalxır və yerini sülh və 
inkişafa verir.

Beləliklə, Zəngəzur dəhlizi artıq, 
sadəcə, regional kommunikasiya xətti 
deyil, beynəlxalq iqtisadi və siyasi la-
yihə statusu qazandı. ABŞ-ın zəmanəti 
onun davamlı işləməsini təmin etməklə 
yanaşı, Cənubi Qafqazı dünya ticarət 
xəritəsində daha mühüm mövqeyə 
gətirir. Azərbaycanın isə bu prosesin 
mərkəzində dayanaraq həm iqtisadi 
dividendlər, həm də geosiyasi nüfuz 
baxımından böyük qazanc əldə edəcəyi 
şübhəsizdir. 

“Cənubi Qafqazda qarşısıalınmaz proses başlayıb”
9aşinqtonun bölgədəki maraqları Bakının möYqeyi ilə üst-üstə düşür 

Vaşinqtonda ABŞ Prezidenti 'onald Trampın təşəbbüsü və iş-
tirakı ilə baş tutan görüş, burada Azərbaycan Prezidenti İlham 
Əliyev və Ermənistan baş naziri Nikol Paşinyanın imzaladıqları 
Sülh Bəyannaməsi beynəlxalq gündəmdə müzakirə olunan ən ak-
tual mövzudur. ABŞ liderinin “Tarixi gün” adlandırdığı Vaşinqton 
görüşündə əldə olunan razılaşmanın əhəmiyyəti, sülh perspektivinə 
verəcəyi töhfələrin xarakteri nədən ibarətdir? Bu, eləcə də  digər 
suallarımızı Qərbi Kaspi 8iversitetinin professoru, politoloq )ikrət 
Sadıxov cavablandırır.  

± )ikrət müəllim, Azərbaycan və 
Ermənistan liderlərinin Vaşinqton 
görüşünü və orada imzalanan sənəd-
ləri tarixi və hüquqi cəhətdən necə 
dəyərləndirərdiniz?

– Birmənalı olaraq deyə bilərik ki, 
Vaşinqton görüşünün və orada əldə olu-
nan diplomatik uğurun həm tarixi, həm 
də siyasi əhəmiyyəti kifayət qədər bö-
yükdür. Bu tarixi hadisəni bir neçə kon-
tekstdən qiymətləndirmək lazımdır. Va-
şinqton sammitinin nəticələri iki ölkəni 
sülhə daha da yaxınlaşdıran real yol xə-
ritəsidir. Sülh sazişi mətninin paraflan-
masının bəyan edildiyi sənədi ABŞ Pre-
zidenti Donald Trampın da imzalaması 
xüsusi önəm kəsb edir. Bunu tərəflərə 
siyasi dəstək və hüquqi təminat verən 
amil kimi qəbul etmək lazımdır. Düşü-
nürük ki, bundan sonra rəsmi İrəvan bu 
istiqamətdə konkret və ciddi addımlar 
atmalıdır. İmzalanmış ikitərəfli bəyan-
namədə ATƏT-in Baş katibinə Minsk 
qrupunun ləğv olunması ilə bağlı birgə 
müraciətin yer almasına həmin qrupun 
həmsədr ölkələrindən biri kimi rəsmi 
Vaşinqtonun da müsbət yanaşması təq-
dirəlayiq haldır. Əslində, bu təklifin 
müəllifi Bakıdır və məsələnin həlli, ilk 
növbədə, Azərbaycanın uğurudur. 

± Vaşinqtonda, həmçinin ABŞ 
və Azərbaycan arasında imzalanan 
ikitərəÀi bəyannamədə münasibətlə-
rin strateMi xarakter aldığı təsdiqlən-
di. Sizcə, bu sənəd tərəÀərə hansı di-
videndləri gətirəcək?

– Həmin sənəd özündə ABŞ və 
Azərbaycanın partnyorluq münasibətlə-
rinin yüksək səviyyətə qalxacağını ehti-
va edir. Strateji Tərəfdaşlıq Xartiyasını 
hazırlamaq üçün işçi qrupunun yaradıl-
ması ondan xəbər verir ki, rəsmi Va-
şinqtonun Cənubi Qafqaz regionunda 
maraqları var və burada Azərbaycanın 
yerini və rolunu yüksək qiymətləndi-
rir. Bu bölgədə məhz ölkəmizlə strateji 
əməkdaşlıq əlaqələrini inkişaf etdirmək 
niyyətini nümayiş etdirən ABŞ-la Azər-
baycanın maraqları əksər istiqamətlərdə 
üst-üstə düşür. Zəngəzur dəhlizinin işə 
düşməsi ilə bağlı artıq müəyyən razı-
lıq əldə olundu. Açıq deməliyik ki, bu, 
Azərbaycan diplomatiyasının qazan-
dığı nailiyyətdir. Dövlətimizin başçısı 
bizim üçün çox böyük əhəmiyyət kəsb 
edən bu marşrutun açılması ilə bağlı 
dəfələrlə bəyanatlar vermiş və konkret 
addımlar atmışdı. Ermənistan rəhbər-
liyi də Bakının mövqeyindən xəbərdar 
idi. Aydın məsələdir ki, Zəngəzur dəh-

lizinin istifadəyə verilməsi təkcə Azər-
baycanı deyil, Ermənistanı da qane 
edəcək, bizimlə yanaşı, ermənilərin də 
Türkiyəyə yolu açılmış olacaq. Regio-
nun və kənar dövlətlərin də maraqlarına 
cavab verəcək bu nəqliyyat marşrutu-
nun ABŞ şirkətinə icarəyə verilməsi hər 
iki trərəf üçün məqbul variantdır. Onu 
da qeyd etmək istərdik ki, bu layihənin 
reallaşmasında Azərbaycan Prezidenti  
İlham Əliyevin yüksək diplomatik qa-
biliyyəti, vaxtı və məqamı peşəkarcası-
na düzgün qiymətləndirməsi önəmli rol 
oynadı.

± Sözünüzün qüvvəti, Vaşinqton-
da ikitərəÀi görüş zamanı ABŞ Prezi-
denti 'onald Tramp İlham Əliyevin 
liderlik qabiliyətini xüsusi olaraq 
qeyd etdi...

– Bəli. Bu, heç də təsadüfi hadisə 
deyildi. Çünki həm bu görüşə aparan 
yolun, həm sülh danışıqlarının belə 
yüksək formatda yekunlaşmasının arxi-
tektoru məhz Azərbaycan Prezidenti  
İlham Əliyevdir. Axı, sadaladığımız bü-
tün məsələləri Bakı çoxdan qaldırmışdı. 
Qırx dörd günlük müharibə qurtarandan 
dərhal sonra İlham Əliyev sülh gündəli-
yini irəli sürmüşdü. Beş prinsipə əsasla-
nan sülh təşəbbüsləri son günədək danı-
şıqlar masasının üzərində idi. Müəyyən 
əlavələrlə məhz Bakının hazırladığı 
sülh sazişinin mətni üzrə ikitərəfli ra-
zılaşma əldə edildi. Hesab edirik ki, 
bundan Ermənistan da müəyyən divi-
dendlər qazanacaq. İrəvan həm Azər-
baycan, həm də Türkiyə ilə sülhə nail 
olacaqsa, sərhədlər açılacaq. Doğrudur, 
hələlik münasibətlərin tam mənada bər-
pa olunması, dostluq əlaqələrinin qurul-
ması mümkün deyil. İndiki mərhələdə 
bu məsələlər gündəmdə yoxdur. Amma 
normal qonşuluq siyasəti yürüdüləcək. 
Bir şərtlə ki, Ermənistan hakimiyyəti 
konstitusiyasına zəruri düzəlişləri hə-
yata keçirən. Ondan sonra Azərbaycan–
Ermənistan münasibətləri daha açıq və 
şəffaf müstəviyə transformasiya oluna 
bilər. 

± Yenidən Vaşinqton görüşünə 
qayıdaraq sülh marafonunun finişə 
heç də rahat yolla çatmadığına nəzər 
salmanızı xahiş edərdik. 

–  Sirr deyil ki, Cozef Baydenin 
prezidentliyi dövründə ABŞ administ-
rasiyasının açıq ermənipərəst mövqeyi 
nəticəsində ikitərəfli münasibətlərimiz 
xeyli zərər görmüşdü. 2024-cü ildə 
Donald Trampın yenidən prezident se-

çilməsi iki ölkə arasında münasibətləri 
qaydaya salmaq üçün imkan yarandı. 
Donald Trampın prezident kimi və-
zifələrinin icrasına başladığı cari ilin 
yanvar ayından keçən qısa müddət ər-
zində iki ölkə rəhbərinin tapşırığı ilə 
mütəmadi təmaslar həyata keçirildi və 
yüksək səviyyəli siyasi dialoq üçün zə-
min hazırlandı. Bu gün biz həmin dip-
lomatik hazırlıq mərhələsinin yekunu 
olaraq Vaşinqtonda ABŞ Prezidentinin 
iştirakı ilə Ermənistan və Azərbaycan 
liderləri arasında sülhün təməlini təşkil 
edən Memorandumun imzalanmasının 
şahidi olduq. Üçtərəfli sənəddə təkcə iki 
ölkə arasında deyil, bütövlükdə Cənubi 
Qafqazda sülhə, sabitliyə və əməkdaş-
lığa yönəlik yeni, qarşısıalınmaz prose-
sin başlanğıcı sayıla bilər. Bəli, Vaşinq-
ton görüşünə qədər sülh danışıqlarında 
bir çox nüanslar olub. Onlar həm yaxın, 
həm də uzaq perspektivdə müzakirə 
mövzusu olacaq. İndi əsas odur ki, sülh 
sazişinin mətnini paraflayan Memoran-
dumda öz əksini tapmış bütün maddələr 
Ermənistan tərəfindən həyata keçirilsin 
və praktiki addımlarla müşayiət olun-
sun. Bakı buna çoxdan hazırdır və son 
söz İrəvanındır.   

± Yəni, iki ölkə arasında yekun 
sülh müqaviləsinin imzalanması 
üçün artıq heç bir maneənin qalma-
dığını söyləmək olarmı?

–  Sülh sazişinin mətninin paraf-
lanması onun imzalanması yolunda 
atılan çox vacib addımdır. Azərbaycan 
Prezidentinin görüşdən sonra verdiyi 
müsahibəsində dediyi kimi, Ermənis-
tanın yerinə yetirməli olduğu ev tap-
şırıqları hələ durur. Yuxarıda dediyi-
miz kimi, burada söhbət sülh sazişinin 
imzalanması üçün Azərbaycanın əsas 
şərtinin – Ermənistanın konstitusiya-
sından ölkəmizə qarşı ərazi iddialarının 
çıxarılmasından gedir. Nikol Paşinya-
nın Bakının ATƏT-in Minsk qrupu-
nun ləğvi barədə təklifinə razı olması, 
Azərbaycanın əsas hissəsi ilə Naxçıvan 
arasında maneəsiz gediş-gəlişə şərait 
yaratmaq öhdəliyini yenidən təsdiqlən-
məsi, eləcə də “Azadlığa dəstək Aktı”-
na 907-ci əlavənin aradan qaldırılması 
İlham Əliyevin prinsipial mövqeyinin 
bir daha təsdiqi və Azərbaycanın tarixi 
uğurudur. 

